
GOUVÈNÈ CUOMO ANONSE YON AKÒ FINAL POU RESTRIKTIRE OPERASYON SÈVIS PIBLIK YO NAN 

LONG ISLAND 

 

Lejislasyon an Pral Privatize Operasyon Sèvis Piblik yo Anba Sipèvizyon Ranfòse Eta a avèk yon 

Objektif sou Pèfòmans Siperyè 

 

Jodi a, Gouvènè Andrew M. Cuomo, Ko-Dirijan Majorite Sena a, Dean Skelos ak Jeff Klein, ak Pòtpawòl 

Asanble a, Sheldon Silver, te anonse yon akò final sou lejislasyon pou re-òganize sèvis elektrik la toutbon 

nan Long Island. Lejislasyon an pral privatize operasyon sèvis piblik yo nan Long Island, l ap konsantre 

sou amelyorasyon sèvis kliyantèl la, tankou estabilizasyon tarif yo ak amelyorasyon repons ak 

preparasyon pou ijans; l ap redui depans dèt Long Island Power Authority (LIPA); epitou l ap aplike 

sipèvizyon sevè eta a pou nouvo konpayi sèvis piblik la. L ap reyalize tou ekonomi lajan pou pèmèt 

nouvo sèvis piblik la chèche yon estabilizasyon tarif la pou ane 2013, 2014 ak 2015.  

 

Gouvènè Cuomo di konsa, “Akò jodi a pral finalman mete yon pwen final nan LIPA jan nou konnen li epi 

li pral kreye yon nouvo konpayi sèvis piblik nan Long Island k ap konsidere kontribiyab yo anvan. Pandan 

anpil ane, LIPA te bay move sèvis pandan li t ap mande kontribiyab yo pou peye bòdwo pou pwoblèm 

finansye li yo. Echèk LIPA pandan Sipè-Ouragan Sandy se te yon gwo avètisman pou aksyon. Lejislasyon 

an ap satisfè pèfòmans lan lè li privatize operasyon sèvis piblik yo anba PSEG Long Island pou asire li 

pare pou tanpèt pidevan yo ak responsab pou repons li. Li detèmine tou vrè sipèvizyon leta sistèm sèvis 

piblik Long Island pou premye fwa, epi li pwoteje kontribiyab yo kont ogmantasyon tarif nan yon fiti 

imedyat. Mwen bat bravo pou Sena ak Asanble a poutèt yo fè yon sèl avèk nou nan pran angajman pou 

finalman bay moun Long Island yon sistèm sèvis piblik yo merite.” 

 

Ko-Dirijan Kowalisyon Majorite Sena a, Dean G. Skelos, di konsa, “Lejislasyon sa a pral pote sipèvizyon ki 

trè nesesè, l ap pwoteje kontribiyab yo, epi l ap asire moun ki responsab yo prepare pou bay repons nan 

tanpèt danjere nan yon mannyè ki dinamik ak responsab. Mwen di Gouvènè Cuomo, Pòtpawòl Silver ak 

kamarad mwen yo nan Sena a mèsi pou travay di yo sou non kontribiyab Long Island ak fanmi yo.” 

 

Ko-Dirijan Kowalisyon Majorite a ak Dirijan Konferans Demokratik Endepandan, Jeffrey D. Klein, di 

konsa, “Apre nou te wè reta ak disfonksyon nan LIPA apre Sandy, li klè gen yon bagay ki bezwen chanje. 

Sitwayen Long Island yo travay twò di--epi yo peye twòp lajan nan bòdwo sèvis piblik yo pa mwa--pou yo 

gen nenpòt bagay ki pi piti pase yon gwo konpayi sèvis piblik. Mwen bat bravo pou Gouvènè a, ekip li, ak 

kamarad mwen yo nan lejislati a poutèt yo devlope yon plan k ap finalman bay kontribiyab Long Island 

yo sèvis ak sipèvizyon yo merite.” 

 

Pòtpawòl Asanble Sheldon Silver di konsa, “Apre repons pou Sipè-Ouragan Sandy, te gen yon obligasyon 

kontribiyab yo te mande aklè nan Long Island pou fè refòm nan fason LIPA opere. Yo te devlope 

dispozisyon enpòtan ki nan mezi sa a avèk remak prensipal delegasyon Long Island Majorite Asanble a 

avèk entansyon pou jwenn konfyans nan LIPA ankò. L ap pwoteje enterè pwopriyetè kay yo ak biznis yo 

lè li estabilize tarif yo ak lè li mete anplas yon sistèm repons jeneral pou tanpèt yo.” 

 

Manm Asanble Robert Sweeney, sipòtè pwojè-lwa a, di konsa, “Sipè-Ouragan Sandy ak Ouragan Irene te 

montre nesesite pou pote plis responsablite ak transparans nan LIPA. Lejislasyon sa a ap kòmanse fè sa 

lè li asire nou mete anplas yon sistèm repons efikas pou tanpèt yo ak lè li rezoud pwoblèm enpòtan yo 

tankou estabilite tarif yo ak pwogram enèji renouvlab.” 

 

Kòm repons pou echèk LIPA pandan ak apre Sipè-Ouragan Sandy, Gouvènè Cuomo te reyini yon 

Komisyon Moreland pou mennen ankèt sou repons, preparasyon ak jesyon konpayi sèvis piblik la, pami 

lòt konpayi sèvis piblik yo. Lè li fini ankèt li, Komisyon Moreland te konkli echèk LIPA a se te rezilta yon 

disfonksyònman estrikti jesyon ki separe an de ki te pèmèt move sèvis kliyantèl, gwo tarif, move 

preparasyon pou tanpèt, ak enfrastrikti ki pa konvnab pou pèsiste san yo pa rezoud.  

 

Lejislasyon yo dakò sou li ap elimine estrikti jesyon sa a ki fè echèk la lè li bay PSEG tout otorite sou 

operasyon sèvis piblik chak jou tankou preparasyon bidjè, antretyen, preparasyon ak repons pou tanpèt, 

amelyorasyon enfrastrikti, ak efikasite enèji ak aktivite renouvlab.  

 

LIPA pral redui poutèt sa a yon konpayi ki responsab k ap gen yon gwo rediksyon nan kantite anplwaye 

yo, ki fikse nan nivo sèlman ki nesesè pou asire otorite a kapab satisfè obligasyon debaz li, epitou avèk 

yon nouvo konsèy ki redui a nèf manm. Sa ta konsève kalifikasyon sèvis piblik pou FEMA ak avantaj 

fiskal, men sa ta ofri avantaj estrikti jesyon ki pi efikas PSEG Long Island.  

 

Depi fen ane 1990 yo, dèt LIPA pa t diminye epi li reprezante prèske 10% bòdwo kontribiyab yo. 

Ogmantasyon taks kay te kontribiye tou nan gwo tarif yo. Pou bay yon soulajman pou kontribiyab yo, 

lejislasyon Gouvènè a pral redui depans LIPA nan dèt, lè li re-finanse jiska mwatye yon dèt $6,7 milya 

dola a yon to enterè ki ba, epi y ap detèmine yon limit taks kay anyèl 2% pou sistèm transmisyon ak 

distribisyon an. L ap elimine tou taks resèt brit eta a pou ekonomize $26 milyon dola pou kontribiyab yo 

chak ane. Kòm yon rezilta ekonomi lajan sa yo ak lòt ekonomi lajan yo prevwa nan lejislasyon Gouvènè 

a, LIPA ak PSEG Long Island ap chèche yon estabilizasyon tarif yo pou ane 2013, 2014, ak 2015. 

 

Dapre lejislasyon an, pèfòmans ak tarif sèvis piblik la ta depannde sipèvizyon pi serye anba yon nouvo 

biwo Depatman Sèvis Piblik (DPS) Long Island k ap gen otorite pou revize operasyon PSEG Long Island 

epi pou fè rekòmandasyon ba Komisyon LIPA pou aplikasyon yo. DPS ta fè yon revizyon endepandan sou 

tarif yo pwopoze yo. Revizyon an ta gen ladan kèk odyans piblik. DPS ta fè kèk revizyon endepandan tou 

sou preparasyon ak rannman PSEG Long Island. Pwosesis sipèvizyon sa a ap gen ladan revizyon si PSEG 

Long Island te satisfè metrik rannman ak si depans pou tanpèt yo te apwopriye, epitou ap fè kèk 

rekòmandasyon pou ajiste konpansasyon an kòmsadwa. Planifikasyon envestisman ta anba revizyon DPS 

chak ane, epi Kontwolè Finansye Eta a ta konsève pouvwa li genyen nan moman an pou fè odit.  

 

Nouvo sèvis piblik Long Island ap toujou gen angajman pou enèji renouvlab tou, epitou l ap vin pi efikas 

nan enèji. Dapre lejislasyon Gouvènè a, nouvo sèvis piblik la p ap non sèlman deziyen ak administre yon 

pwogram efikasite ak pwogram renouvlab, epi l ap kontinye dènye pwogram acha enèji renouvlab ki 

apwouve yo; men tou l ap gen obligasyon pou pwodui yon nouvo plan envestisman ak plan 

fonksyònman. Plan an ap gen ladan kèk rekòmandasyon pou efikasite enèji, solisyon entèlijan pou rezo a 

ak distribisyon pwodiksyon an pou bay kliyan yo plis valè ak fyabilite nan sèvis yo. 

 

Biwo Gouvènè a te jwenn yon akò tou ant National Grid ak PSEG pou fè plis travayè vin disponib pou ede 

avèk efò reparasyon enèji a pandan tanpèt yo. National Grid te fòme kèk nan anplwaye sèvis gaz IBEW li 

pou fè plizyè travay repons pou tanpèt pou sistèm elektrik la, tankou travay evalyasyon ak reparasyon 

domaj tanpèt la fè. Akò a ap pèmèt travayè sa yo fè pati nan plan tanpèt PSEG, sa ki vle di anpil santèn 

travayè IBEW siplemantè ap disponib pou PSEG pandan tanpèt yo pou bay plis resous pou yon sekou 

pwoteje ak rapid. 

 

Plis enfòmasyon sou avantaj estrikti privatize dapre akò ki fèt jodi a endike anba la a: 

Posesyon Leta: Investor Owned Utilities vs. Nouvo Estrikti 

 Sèvis Piblik 

Envestisè 

Posede  

Nouvo Estrikti 

Reyalize yon to rannman 

sou envestisman kapital?  

Wi  Non  

Finansman ki gen 

egzanpsyon nan taks pou 

nouvo envestisman 

kapital? 

Non  Wi. Sistèm nan ap rete anba 

posesyon piblik. 

Kalifye pou ranbousman 

FEMA pou gwo depans 

akòz tanpèt?  

Non Wi  

Yo ka fè revizyon 

pwofesyonèl DPS  

Wi  Wi. Pwosesis revizyon tarif yo 

ap menm pou IOU, tankou 

nan tarif yo?  patisipasyon moun ki konsène 

ak odyans pou bay prèv yo. 

Kimoun ki apwouve tarif 

final yo? 

PSC – yon 

komisyon 5 

manm Gouvènè 

a lonmen; 

desizyon sou 

tarif yo baze sou 

dosye DPS kreye. 

Komisyon LIPA Redui – 

Desizyon sou tarif yo baze sou 

dosye DPS kreye 

Si desizyon final la pa 

menm avèk desizyon DPS 

rekòmande a, èske gen lòt 

pwosesis piblik?  

Non Wi. Si Komisyon an amande 

oswa modifye rekòmandasyon 

DPS, li dwe òganize yon odyans 

piblik pou eksplike aksyon li yo. 

Èske DPS kapab fè odit 

regilye nan jesyon an ak 

nan operasyon yo? 

Wi. 

Rekòmandasyon 

DPS fè ba PSC 

pou aksyon.  

Wi. Rekòmandasyon DPS fè ba 

Komisyon an pou aksyon. Si 

Komisyon an pa aksepte aksyon 

ki rekòmande yo, lè sa a li dwe 

òganize yon odyans pou 

eksplike rezon an. 

 

Plis enfòmasyon sou sipèvizyon leta pou nouvo estrikti dapre akò ki fèt jodi a endike anba la a: 

Sipèvizyon Leta: Sitiyasyon kounye a parapò ak Nouvo Estrikti 

 Sitiyasyon 

Kounye a 

Nouvo Estrikti 

Revizyon endepandan tarif 

ki pwopoze yo? 

Non. LIPA 

pwopoze ak 

fikse tarif li yo. 

Wi. Anplwaye DPS ap revize tarif 

yo pwopoze yo. 

Pwosesis transparan pou 

kreye tarif? 

Non. Pwosesis 

ki fèmen depi 

3 mwa 

Wi. Pwosesis 9 mwa avèk odyans 

piblik epi ki anba revizyon 

anplwaye endepandan DPS.  

Plan pou Tanpèt depannde 

revizyon endepandan? 

Non Wi. Yo dwe depoze plan pou 

premye tanpèt la nan mwa 

fevriye 2014, anba menm prensip 

lòt sèvis piblik yo dwe satisfè. 

Rannman ak depans akòz 

tanpèt depannde revizyon 

endepandan ak sanksyon?  

Non  Wi. Dapre rekòmandasyon DPS, 

yo kapab jwenn Sèvis Piblik la 

responsab pou apeprè $10 

milyon dola pou depans ki fèt. 

Èske yo kapab anile kontra a 

poutèt move rannman? 

Non Wi 

Èske DPS gen aksè nan 

enfòmasyon finansye PSEG-

Long Island ak lòt 

enfòmasyon pou asire 

konfòmite avèk kondisyon 

ak prensip kontra a? 

Non Wi 

Revizyon endepandan 

planifikasyon kapital? 

Non Wi. PSEG-Long Island ap soumèt 

dènye enfòmasyon yo chak ane 

nan yon plan depans 

envestisman sou 5 ane pou DPS 

revize. Y ap soumèt premye plan 

envestisman an nan mwa janvye 

2015. 

Èske Kontwolè Finansye Eta 

a kapab fè odit sou LIPA? 

Wi Wi. OSC toujou gen pouvwa odit 

li.  

